
Әйса 
чөмүлдүрүштин 
өткәндә, Худа 
сөзлиди. “Бу - Мениң 
сөйүмлүк Оғлум. Мән 
Униңдин хурсәнмән”. 
Худаниң Муқәддәс 
Роһи Әйсаға кәптәр 
һалитидә асмандин 
чүшти. 



Шуниңдин кейин 
көп вақит өтмәй, 
Худаниң Муқәддәс 
Роһи Әйсани чөл-
баяванға елип 
барди. Әйса ялғуз 
Өзи болди.



Әйса қириқ күн роза тутти. Бу 
Униң һеч қандақ тамақ йемиди 
дегәнни билдүриду. Униң қосиғи 
бәкму ечип кәтти. 



Муқәддәс китапта у йәрдә явайи 
һайванатларму болған дәп йезилған.



Әйсани езиқтуруш үчүн шәйтан 
кәлди. Бурунқи заманда у, Адәм
билән Һава Худаға беқинмисун
Дәп, уларни Ерән беғида
езиқтурған еди.
Әнди Әйсаға 
аздуруштин 
өтүш керәк 
болди. 



Шәйтан Худаниң 
Оғли, Әйсаниму 
аздурмақчи 
болди. 



“Әгәр Сән Худаниң Оғли болсаң, -
деди шәйтан, - мошу ташларни 
нанға айландурғин”. У Әйсаниң 
қосиғи ач екәнлигини билди. У 
Худаниң Оғли ташларни нанға 
айландуралидиғанлиғини билди. 
Әйса шәйтанға бойсунаттиму? 



Яқ! Әйса шәйтанға бойсунмиди. Униң орнида У 
Худаниң Сөзи билән җавап бәрди. “Инсан пәқәт 
нан биләнла әмәс, бәлки Худаниң ағзидин чиққан 
һәр бир сөз биләнму яшайду”.



Шуниңдин кейин шәйтан Әйсани адәмләр 
Худаға ибадәт қилидиған Йерусалим шәһиридики 
муқәддәс ибадәтханиға елип кәлди. Шәйтан һазир 
немә қилар екән? 



“Әгәр Сән Худаниң Оғли 
болсаң, мошу йәрдин 
сәкрәп баққина”, - деди 
шәйтан. “Худаниң Сөзидә 
Униң периштәлири Сени 
қутқузиду дәп йезилғанғу”.



“Яқ!” - дәп җавап бәрди Әйса. “Рәббиңлар Худани 
синап беқишқа болмайду!” - дәпму йезилған. 



Шәйтан йәнә тиришип көрди. У Әйсани 
шәһәрдин наһайити егиз бир таққа елип барди.



Әйсаға дуниядики һәрбир 
падишалиқниң шан-шавкәтини 
көрситип, шәйтан мундақ деди: 
“Әгәр Сән мениң алдимда баш 
егип, маңа сәҗдә қилсаң, 
уларниң һәммисини мән Саңа 
бериветимән”.



“Йоқал, шәйтан!” - дәп буйриди Әйса. “Рәббиңлар 
Худағила ибадәт қил, пәқәт Униңғила хизмәт қил 
дәп йезилған”. 



Шәйтан Әйсани вақитлиқ 
ташлап кетип қалди. 
Шуниңдин кейин 
әҗайип бир нәрсә 
болди. Худа 
шәйтанға 
беқинмиған Өз 
Оғли Әйсаға 
тәсәлли берип, 
ғәмхорлуқ 
көрситиш 
үчүн Өзиниң 
периштәлирини 
әвәтти. 



Әйса үчүн қорқунчлуқ вақит

Худа Сөзи, Муқәддәс китаптин елинған һекайә

елинған

Мәтта 4, Луқа 4

"Сөзүңниң мәнаси йешилгәндә, нур чачар 
йолумизға."  Зәбур 119:130

Ахири



Бу Муққәдәс китап һекайиси бизни яратқан вә Уни тонушимизни 
халайдиған бизниң әҗайип Худайимиз тоғрилиқ ейтиду. 

Худа бизниң У гуна дәп атайдиған зулум ишларни 
қилидиғанлиғимизни билиду. Гунаниң җазаси - өлүм, бирақ Худа 
сизни шу қәдәр сөйдики, Өзиниң бирдин-бир ялғуз Оғли Әйсани 
чапраста өлүп, сизниң гуналириңиз үчүн җазалинишиқа әвәтти. 

Униңдин кейин Әйса қайта тирилип, өйигә Асманға кәтти! Әгәр сиз 
Әйсаға ишәнсиңиз вә гуналириңиз үчүн кәчүрүм сорисиңиз, У шундақ 

қилиду! У һазир келип, сизниң ичиңиздә  маканлайдиған болиду, 
сизму Униң билән мәңгүлүк һаят кечидиған болисиз. 

Бу һәқиқәт дәп ишәнсиңиз, Худаға мундақ дәп ейтиңиз:
Қәдирдан Әйса, Сән - Худа вә мениң гуналирим үчүн өлүш үчүн адәм 

болуп кәлгиниңгә, вә әнди Сән қайта тирилгиниңгә ишинимән. 
Мениң һаятимға келип, мениң гуналиримни кәчүргәйсән, шуңа мән 

һазир йеңи һаят башлап, бир күни Сениң билән мәңгүлүк биллә 
болуш үчүн кетимән. Маңа Саңа бойсунушқа вә Сениң балаң болуп 

Сениң үчүн өмүр сүрүшкә ярдәм бәргәйсән. Амин. 

Муқәддәс китапни оқуп, һәр күни Худа билән 
сөзлишиңиз! Юһанна 3:16

